
ԱՄՓՈՓԱԹԵՐԹ
«Հայաստանի Հան​րապետության Կառավարության և ԱՊՀ մասնակից պետությունների հումա​նիտար համա​գոր​ծակցության միջպետական հիմնադրամի միջև Հայաս​տանի Հանրապետության տարածքում հիմնադրամի մասնաճյուղի գործունեության պայմանների մասին» համաձայնագրի նախագծի վերաբերյալ պետական կառավարման 

մարմինների առաջարկների և դիտողությունների

	Առաջարկը կամ դիտողությունը ներկայացնող պետական կառավարման մարմնի անվանումը
	Առաջարկի կամ դիտողության բովանդակությունը
	Նկատառումներ առաջարկի ընդունման կամ մերժման վերաբերյալ

	ՀՀ արտաքին գործերի նախարարություն
	Հիմնադրամը Հայաստանի Հանրա​պետության միջազգային պայմանագրի կողմ կարող է հանդիսանալ «Հա​յաս​տանի Հանրապետության միջազգային պայմանագրերի մասին» ՀՀ օրենքի 6-րդ հոդվածի 4-րդ մասով նախատեսված պահանջների` բավարար լինելու դեպքում:
	Ընդունված է ի գիտություն: Միևնույն ժամանակ հայտնում ենք, որ առաջ​նորդվել ենք վերոնշյալ օրենքի 6-րդ հոդվածի 2-րդ մասի պահանջով:

	ՀՀ ֆինանսների նախարարություն
	1. Նախագծի 7-րդ հոդվածի վերաբերյալ նկատառումները ընդունվել են ի գիտություն`

ա) հիմնադրամի մասնաճյուղն ազատվում է բոլոր տեսա​կի հարկերից, ներառյալ ավե​լաց​ված արժեքի հարկը, տուրքերը և այլ պարտադիր վճար​ները, որոնք գանձվում են Հայաստանի Հան​րապետության տարածքում, բացառությամբ այն հար​կերի, որոնք իրենցից ներկայացնում են սպասարկման կոնկրետ տեսակների վճարներ,

բ) առարկաները և այլ գույքը, որը նախատեսված է Հիմնադրամի մասնա​ճյուղի օգտա​գործ​​ման համար, Հայաս​տանի Հանրապետության մաքսային սահմանը հատելու ժամանակ ազատ​​վում է մաքսատուրքից, հարկերից և այլ տուրքերից:

Նախագծի 14-րդ հոդվածի համաձայն` հիմնադրամի մասնաճյուղի ղեկավարը և իր հետ բնակ​​վող ընտանիքի անդամները, եթե նրանք Հայաստանի Հանրապետության քաղաքացիներ չեն, օգտվում են 1961 թվականի ապրիլի 18-ի դիվանագիտական հարաբերությունների մասին Վիեն​նայի կոնվենցիայի դիվա​նագիտական գործակալին տրվող ար​տոնություններից և անձեռն​մխե​լիու​թյու​նից` ամբողջ ծավալով:

Նախագծի 15-րդ հոդվածի 1-ին կետի «գ» ենթակետի համաձայն` հիմնադրամի մաս​նա​ճյուղի ղեկավարը և աշխա​տա​կիցներն իրավունք ունեն առանց մաքսատուրքերի, հարկերի և տուր​քերի ներմուծել, իսկ առաքելության ավար​տելուց հետո արտահանել տնտեսության վար​ման համար առաջնահերթ ան​հրա​ժեշտության ապ​րանքներ:

Նույն հոդվածի 1-ին կետի «դ» ենթակետի համաձայն` հիմնադրամի մասնաճյուղի ղեկա​վարը և աշխա​տա​կիցներն ազատվում են հիմնադրամի կողմից տրվող աշխատավարձի պահում​​ներից:

Վերոնշյալի կապակցությամբ հայտնում ենք, որ Հայաստանի Հանրապետության կառա​վա​րության կողմից իրականացվող հարկային քաղաքականությունն ուղղված է հարկման բազայի ընդլայնմանը և գործող հարկային արտոնությունների կրճատմանը: Այս առումով, նոր հար​կային արտոնությունների տրամադրումը չի բխում Հայաստանի Հանրապետության կառա​վա​րության կողմից իրականացվող հարկային քաղաքականության սկզբունք​ներից:
Հաշվի առնելով վերոնշյալը, ինչ​պես նաև այն, որ նախագծով ներկայաց​ված ար​տոնու​թյուն​ների շրջանակը բավական ընդ​գրկուն է ու անորոշ` ԱՊՀ մասնակից պե​տու​թյուն​ների հումա​նիտար համա​գոր​ծակցության միջպետական հիմ​նա​դրա​​մին, հիմնադրամի ղեկավարին, ընտա​նիքի ան​դամներին ու հիմնադրամի աշխա​տա​կիցներին նման հարկային արտո​նու​թյուն​ների տրամադրումը համարում ենք ոչ նպատակահարմար:

2. Նախագծի 5-րդ հոդվածով նախա​տեսված դրույթը` հիմնադրամի մաս​նաճյուղի տարածքի և ավտոտրանսպորտի պահպանման ծախսերի իրականացումը (հաշվարկները բացակայում են), Հա​յաս​տանի Հանրապետության համար կա​ռաջացնի լրացուցիչ ֆինանսական պար​տավորություններ: 

3. Նախագծի 22-րդ հոդվածի առաջին նախադասաության համաձայն նախա​տեսվում է, որ վերջինս կիրառվում է ստորագրման պահից: Ուստի առաջար​կում ենք փոփոխել Նախագծի նշված դրույթը` համապատասխանեցնելով այն «Հայաստանի Հանարապետության մի​ջազգային պայմանագրերի մասին» ՀՀ  Օրենքի պահանջներին:
	Ընդունվել է ի գիտություն:
Փոփոխությունը կատարվել է:



	ՀՀ արդարադատության նախարարություն
	Նախագծի 3-րդ հոդվածի առաջին պար​բերությունը, համաձայն որի հիմնադրամի մասնաճյուղի տարածքը և ավտո​տրանս​պորտը ՀՀ տարածքում անձեռնմխելի են, ինչպես նաև 6-րդ հոդվածի առաջին պարբերությունը, ըստ որի մասնաճյուղի գույքը օժտված է անձեռնմխելիությամբ՝ խուզար​կու​թյան, հաշվառման, բռնա​գրավ​ման, կալանման և այլն, մեր կարծիքով, հակասում է ՀՀ քրեական դատա​վա​րության օրենսգրքի 449-րդ հոդվածի առաջին մասին, որը նման անձեռն​մխելիություն է նախատեսում միայն դի​վանագիտական ներկայա​ցուցչության զբաղեցրած շենքի, բնա​կելի շինու​թյունների, նրանց գույքի և փոխա​դրամիջոցների օգտագործման համար: 

7-րդ հոդվածի առաջին և երկրորդ պարբերությունները, որոնց համաձայն հիմնադրամի մասնաճյուղը ազատվում է բոլոր տեսակի հարկերից, ներառյալ ավելացված արժեքի հարկը, տուրքերը և այլ պարտադիր վճարները, ինչպես նաև առարկաները և այլ գույքը ՀՀ մաքսային սահմանը հատելու ժամանակ, մեր կարծիքով, հակասում է՝

1. ՀՀ մաքսային օրենսգրքի 104-րդ և 111-րդ հոդվածների դրույթներին, համաձայն որոնց հիմ​նադրամի մասնաճյուղին մաքսա​տուր​քից և մաքսավճարից ազատման նման արտոնություններ նախատեսված չեն:  

2. «Գույքահարկի մասին» ՀՀ օրենքի 3-րդ հոդվածի 1-ին մասի դրույթներին, ըստ որոնց գույքահարկ վճարող են համարվում ՀՀ-ում և օտարերկրյա պետություններում ստեղծված կազմակերպությունները, միջազգային կազմակերպությունները և դրանց կողմից Հայաստանի Հան​րապետությունից դուրս ստեղծված կազմակերպությունները, որոնց Հա​յաստանի Հանրապետության տարած​քում պատկանում է սույն օրենքի 4-րդ հոդվածով սահմանված հարկվող օբյեկտ համարվող գույքը:

3. «Ավելացված արժեքի հար​կի մասին» ՀՀ օրենքի 15-րդ հոդվածին, քանի որ այն նման ապ​րանքների համար ԱԱՀ-ից ազա​տելու արտոնություններ և զրոյական դրույ​քաչափ չի նախատեսում:

4. «Հողի հարկի մասին» ՀՀ օրենքի 1-ին հոդվածի դրույթներին, հա​մաձայն որոնց հողի հարկ վճա​րողներ են հանդիսանում հողի սե​փա​կա​նատերերը, պետական սեփա​կանություն հանդիսացող հողի մշտական օգտագործողները: 

Նախագծի 8-րդ հոդվածի այն դրույթը, որի համաձայն հիմնադրամի մասնաճյուղի արխիվները, նամա​կա​գրությունը և փաստաթղթերը ան​ձեռն​մխելի են, մեր կարծիքով, հակասում է ՀՀ քրեական դա​տա​վարության օրենսգրքի 449-րդ հոդվածի 4-րդ մասի դրույթներին, համաձայն որոնց անձեռնմխելի են միայն դիվանագիտական ներկա​յացու​ցչություն​ների և հյուպատոսական հիմնարկների արխիվը, փաստա​թղթերը, պաշտոնական գրու​թյուն​ները, այլ ոչ թե հիմնադրամի մասնաճյուղի արխիվները, փաս​տա​թղթերը (նամակագրությունը):
14-րդ հոդվածի այն դրույթը, համաձայն որի հիմնադրամի մասնա​ճյուղի ղեկավարը և իր հետ բնակվող ընտանիքի անդամները օգտվում են 1961թ. դիվանագիտական հարաբե​րու​թյունների մասին Վիեն​նայի կոնվենցիայի  դիվանագիտական գործակալին տրվող արտոնու​թյուն​ներից և անձեռ​նմխելի​ու​թյունից  հա​կասում է ՀՀ քրեական դատավա​րության օրենսգրքի 445-րդ հոդվածի դրույթներին, որոնք նման անձանց համար դիվանագիտական անձեռ​նմխելությունից օգտվելու հնարա​վորություն չեն նախատեսում: 
Իրավաբանական ձևակերպումների միանշանակ ըմբռնման առումով հստակեցման կարիք ունեն նախագծի 15-րդ հոդվածի 1-ին կետի դ) և ե) ենթակետերը. առաջարկում ենք հստակեցնել դրանք:

20-րդ հոդվածի «Համաձայնագրի» բառից հետո անհրաժեշտ է ավելացնել «դրույթների» բառը:

Առաջարկում ենք նախագծի 21-րդ հոդ​վածի առաջին պարբերությունը վերա​խմբագրել հետևյալ կերպ. «Կողմերից յու​րաքանչյուրի նախա​ձեռնությամբ և փո​խադարձ համաձայնությամբ սույն Համա​ձայնագրում կարող են կատարվել լրա​ցումներ և փոփոխություններ, որոնք կձևակերպվեն առանձին արձա​նա​գրու​թյուններով: Արձանագրություններն ուժի մեջ կմտնեն սույն Համաձայնագրի  ուժի մեջ մտնելու համար սահմանված կարգով և կհանդիսանան դրա անբաժանելի մասը:»:

Նախագծի 22-րդ հոդվածի այն դրույթը, համաձայն որի համաձայնագիրը կի​րառվում է ստորագրման պահից հա​կասում է «ՀՀ միջազգային պայմա​նագրերի մասին» ՀՀ օրենքի 31-րդ հոդվածի դրույթներին, ըստ որի եթե Հայաստանի Հանրապետության ստորա​գրած միջազգային պայմանագրով նախա​տեսված է ստորագրման պահից դրա ուժի մեջ մտնելու կամ մինչև ուժի մեջ մտնելը ժամանակավորապես կիրառելու մասին դրույթ, և այդ պայմանագրի ստորագրման ժամանակ սույն օրենքով իրավասու կամ հատուկ լիազորություններ ունեցող պաշ​տոնատար անձը, 19-րդ հոդվածի 2-րդ մասի երկրորդ պարբերության համաձայն, վերապահում չի կատարել դրանց վերա​բերյալ, ապա այդ միջազգային պայ​մանագիրը ստորագրման պահից Հա​յաստանի Հանրապետության համար ուժի մեջ մտած չի համարվում մինչև սույն օրենքով սահմանված կարգով դրա վավերացումը կամ հաստատումը։
Ուշադրություն ենք հրավիրում նաև այն հանգամանքի վրա, որ նախագծում  բացակայում են ստորագրող պետու​թյունների անվանումները: Հաշվի առ​նե​լով վերոգրյալը առաջարկում ենք վերջա​բանից հետո նշել ստորագրող պետու​թյունների անվանումները:
Հաշվի առնելով «ՀՀ միջազգային պայ​մանագրերի մասին» ՀՀ օրենքի 12-րդ հոդվածի 3-րդ մասի 3-րդ պարբե​րու​թյունը, առաջարկում ենք քննարկել տվյալ դրույթները նախագծում պահպանելու նպատակահարմարության հարցը:
	Ընդունելի չէ: Գործում է «Հա​յաս​տանի Հանրապետության միջազգային պայ​մանագրերի մասին» ՀՀ օրենքի 6-րդ հոդվածը:
Ընդունվել է մասնակի` միայն գույքահարկի մաոսվ: Հոդվածը լրամշակվել է::
Ընդունելի չէ: Գործում է «Հա​յաս​տանի Հանրապետության միջազգային պայ​մանագրերի մասին» ՀՀ օրենքի 6-րդ հոդվածը, ինչպես նաև Համա​ձայնագրի 13 և 14 հոդվածներով ամ​րագրվում է, որ մասնաճյուղի օտա​րերկրյա աշխատակիցները միջազ​գային ծառայողներ են և հավա​սա​րեցվում են դիվանագիտական ծառա​յողների կարգավիճակին :
Ընդունելի չէ: Գործում է «Հա​յաս​տանի Հանրապետության միջազգային պայ​մանագրերի մասին» ՀՀ օրենքի 6-րդ հոդվածը:
Հնարավորինս հստակեցված են:

Կատարված է

Կատարված է

Ընդունվել է ի գիտություն
Կատարված է

Ընդունվել է ի գիտություն

